
http://dx.doi.org/10.5281/zenodo.20157752 
 
 

Annotatsiya: Ushbu maqolada oliy pedagogik ta’lim tizimida bo‘lajak musiqa o‘qituvchilarining 
musiqiy madaniyatini rivojlantirishda o‘zbek cholg‘u ijrochiligi tarixini o‘rganishning samaradorlik 
darajasi tahlil qilingan. Muallif talabalarni kasbiy tayyorgarlik darajasiga ko‘ra toifalarga ajratgan 
holda, o‘quv jarayonida fanlar integratsiyasi va innovatsion pedagogik texnologiyalardan 
foydalanishning ahamiyatini asoslab beradi. Shuningdek, musiqa darslarida milliy qadriyatlar va 
cholg‘u ijrochiligi orqali talabalarning ma’naviy-axloqiy dunyoqarashini shakllantirish masalalari 
yoritilgan. 
Kalit so‘zlar: musiqa madaniyati, cholg‘u ijrochiligi, pedagogik texnologiya, integratsiya, 
innovatsiya, ma’naviy meros, kasbiy mahorat, musiqa ta’limi. 
 
Аннотация: В данной статье анализируется уровень эффективности изучения истории 
узбекского инструментального исполнительства в развитии музыкальной культуры будущих 
учителей музыки в системе высшего педагогического образования. Автор классифицирует 
студентов по уровню профессиональной подготовки и обосновывает важность интеграции 
дисциплин и использования инновационных педагогических технологий в учебном процессе. 
Также освещаются вопросы формирования духовно-нравственного мировоззрения студентов 
через национальные ценности и инструментальное исполнительство на уроках музыки. 
Ключевые слова: музыкальная культура, инструментальное исполнительство, 
педагогическая технология, интеграция, инновация, духовное наследие, профессиональное 
мастерство, музыкальное образование. 
 
Abstract: This article analyzes the effectiveness level of studying the history of Uzbek instrumental 
performance in developing the musical culture of future music teachers in the higher pedagogical 
education system. The author classifies students according to their professional training levels and 
substantiates the importance of subject integration and the use of innovative pedagogical 
technologies in the educational process. Furthermore, the issues of forming students' spiritual and 
moral worldviews through national values and instrumental performance in music lessons are 
highlighted. 
Keywords: musical culture, instrumental performance, pedagogical technology, integration, 
innovation, spiritual heritage, professional skill, music education. 

Ta’limga texnologik yondashuv pedagogik jarayonga faol ta’sir etuvchi va uning 
samaradorligi, bir butunligi va muvoffaqiyatini belgilab beruvchi omillardan biri bo‘lib hisoblanadi. 

O‘qituvchi qanchalik bilimdon o‘z kasbini puxta egallagan va zamonaviy pedagogik 
texnologiyalardan mahironi foydalana oladigan bo‘lsa, u kelajak avlodni ham shunchalik bilimdon 
har tomonlama barkamol inson qilib tarbiyalay oladi. Oliy pedagogik ta’limda bo‘lajak musiqa 
o‘qituvchilarni pedagogik faoliyatga tayyorlashda va musiqiy fanlardan-musiqa o‘qitish metodikasi, 
musiqa nazariyasi va tahlili, xor va xorshunoslik, dirijyorlik, solfedjio kabilardan bilim va 
malakalari va eng muhimi o‘z tanlagan kasblariga munosabati muhim o‘rin tutadi. Bu borada 
musiqiy ta’lim yo‘nalishida tahsil olayotgan talabalarni bilim, saviya, musiqiy tayyorganrlik va 
kasbga munosabatlari turlicha bo‘lishini ham ta’kidlab o‘tishi joiz. Bu o‘rinda ularni uch toifaga 
ajratish mumkin: 

1. Musiqa bo‘yicha bazaviy ma’lumotga ega bo‘lgan, kasbini sevadigan, kelgusida 
o‘qituvchi bo‘lish orzulari amalga oshishi uchun zarur bilim, ko‘nikma va malakalarni chuqur 
egallashga astoydil intilib o‘qiydigan talabalar; 

2. Musiqaga ixtidori va qobiliyati mavjud, lekin, barcha fanlarga ham astoydil 
qiziqavermaydigan va o‘zlarini kelajak faoliyatida zarurligini his qilmaydigan talabalar. Bular 
pedagogik faoliyatning turli tomonlarini puxta o‘zlashtirib ololmaydilar. 

3. Bu toifadagi talabalar o‘quv yurtiga o‘z xohish – istaklariga qarshi majburan kirib 
qolgan bo‘lib, bu ularni o‘qishiga o‘z ta’sirini o‘tkazadi. Ular pedagoglik kasbida o‘qib turib 
kelajakda bu sohada ishlashni asosiy maqsad qilib qo‘ymaydi. 

Bo‘lajak o‘qituvchilarni o‘qish davomida innovatsion faoliyatga tayyorlash ularni pedagogik 
faoliyatga tayyorlash ishlari bilan yaxlit bir butunlikda olib borilsagina bu faoliyat samarali va 
maqsadga muvofiq bo‘ladi. Musiqiy ta’lim yo‘nalishida fanlar integrasiyasi shunday ko‘rinish kasb 
etadiki har bir fan o‘z navbatida ikkinchi, uchinchi va boshqalar barcha musiqiy, amaliy – nazariy 
bilimlar jamlanmasini o‘zida mujassamlashtirgan holda kerakli ko‘nikma va malakalarni 
o‘zlashtirishni taqozo etadi. Masalan cholg‘u asbobida ijrochilik mahoratini egallash uchun musiqa 
nazariyasi (musiqani ifoda vositalari), solfedjio, (nota o‘qish) musiqa asarlari tahlilini, xor va 
xorshunoslik fanida esa vokal kuylash, nazariy savodxonlik, dirijyorlik, xor aranjirovkasi, asarlar 
tahlili bo‘yicha ma’lum bilimlar zahirasi talab qilinadi. Shu bois har bir fan o‘qituvchisi o‘zi dars 
berayotgan fanning o‘ziga xos xususiyatlaridan kelib chiqib talabalarni pedagogik texnologiya 
faoliyatiga tayyorlab borishi kerak bo‘ladi. Hozirgi kunda oliy ta’lim tizimida bu yo‘nalishdagi 
ishlarni kuzatish va tahlil qilish shuni ko‘rsatadiki, musiqiy ta’lim yo‘nalishida faoliyat 
yuritayotgan professor – o‘qituvchilarni aksariyati talabalarni texnologik faoliyatga tayyorlashga 
o‘zini hech bir aloqasi yo‘q deb biladi. Bu ish bilan shug‘ullanishni “Pedagogika” fani yoki 
“Musiqa o‘qitish nazariyasi va metodikasi” fani o‘qituvchilarining ishi deb qarashadi, yoki umuman 
bu ishga e’tibor berishmaydi. Bunga sabab birinchidan professor – o‘qituvchilarni o‘zlarini ushbu 
faoliyatga tayyor emasliklari bo‘lsa, ikkinchidan bo‘lg‘usi pedagog – kadrlarni texnologik 
faoliyatga tayyorlab borishning ijtimoiy, siyosiy zarurat sifatidagi mohiyatini tushunmasligidir. 

Bo‘lajak musiqa o‘qituvchilarini texnologik faoliyatga tayyorlash bir fan doirasida emas, 
barcha fanlarni o‘qitilishida yaxlit tizim asosida tashkil etilsagina kutilgan natijaga erishish 
mumkin. Ya’ni musiqani xor va xorshunoslik, dirijyorlik, vokal ijrochiligi, cholg‘u ijrochiligi, 
musiqa tarixi, musiqiy asarlar tahlili, musiqa o‘qitish metodikasi (bu fanlar talabaning kelajakdagi 
musiqa o‘qituvchilik faoliyatida muhim o‘rin tutuvchi fanlar hisoblanadi) kabi fanlar o‘qitilishi 
jarayonida kasbga tayyorlash va texnologik jarayonga tayyorlash ishlari bir – biri bilan uzviy 
bog‘liq  holda amalga oshirilsa va tadbirlarning (mashg‘ulotlarning) har biri bosqichma – bosqich 
bo‘lajak o‘qituvchilarni ta’lim jarayonini mohirona ilg‘or pedagogik texnologiya asosida tashkil 
etishga tayyorlasagina u bir butun tizim sifatida samaradorlik kasb etadi.  

Barchamizga ma’lumki, o‘zbеk xalqining musiqa madaniyati uzoq  tarixiy  jarayonni  
an’anaviy  ijroda  o‘z  talqinini  tarannum etgan kasbiy musiqa, xalqimizning bеtakror bastakorlik 
ta’lim dargohi, shuningdеk  an’anaviy,  folklor-badiiy  havaskorlik  musiqiy, og‘zaki  ijodi  va  
boshqa  ko‘rinishdagi  ma’naviy  mеrosga  xos bo‘lgan  boyliklar  xalqimizning  an’anaviy,  milliy  

qadriyati darajasida  mumtoz  mеros  o‘z  asosida  yosh  avlod  tarbiyasining yuksaltirish  ishidagi  
bosh  mеzonlardan  biriga  aylanganligini ta’kidlaymiz.   

Pedagogik amaliyotlar jarayonida talabalar o‘zlarida yetishmayotgan kamchiliklarni 
aniqlaydilar, ularni tuzatish ustida ishlaydilar, bu jarayon ular uchun obrazli qilib aytganda “katta 
konsart oldidan generalniy repetitsiya” vazifasini o‘taydi. Bu jarayonda ular erkin holda o‘zlarini 
sinab ko‘radilar, ularning kasbiy tayyorgarligi, pedagogik faoliyatni ilg‘or pedagogik texnologiyalar 
bilan bog‘liqlikda olib bora olishi yoki  yo‘qligi masalasi oydinlashadi. Shu bilan birga talabalar 
faqat pedagogik amaliyot jarayonidagina o‘qituvchilik kasbining turli – tuman, qiyin va ijodiy 
tomonlarini bevosita ko‘rib, boshdan kechiradilar.  

O‘tmish tariximizga  va  hozirgi  kunimizda  ham  an’anaviy musiqa  va  qo‘shiqlarimiz 
insonlarni  hamisha  iymonga,  mеhr-muruvvatga, ahillik hamda hamjihatlikka chorlab kеlgan. 
Bunday tamoyillarning tub nеgizida o‘tmish ajdodlarimizning bеminnat xizmatlari hamda ijodiy 
mahsullarining mohiyati  yotganligini ko‘ramiz. 

Kuzatuvlarimiz yaxshi tashkil etilgan pedagogik amaliyot jarayonida bo‘lajak 
o‘qituvchilarni kasbiy shakllanishi yanada faol kechishini ko‘rsatdi. Chunki, doimiy ravishda ilg‘or, 
tajribali o‘qituvchilar bilan bo‘lgan aloqa, ularning ijodiy ishlarini bevosita kuzatish, o‘rganish, eng 
yaxshi tajribalarni egallashlari va o‘zlashtirishlariga yordam beradi.  

Hozirgi vaqtda musiqa darsiga qo‘yiladigan talablar quyidagilardan iborat:  
1. Darsda tarbiya ishlarini olib borish, rivojlantirish va tarbiyalash funktsiyalarini kompleks 

tarzda amalga oshirilishini nazarda tutadi. Dars bolaning bilimlarini oshiradi, vokal-xor 
malakalarini rivojlantiradi, axloqiy estetik fazilatlarini mehnatga munosabatini shakllantiradi.  

2. Musiqa darslarida tarbiyaviy ishlarning o‘tilishi shakliga ko‘ra qat’iy bir sistema bo‘yicha 
olib boriladi. Musiqiy faoliyat turlari o‘zaro bir-biri bilan bog‘langan bo‘lishi, biridan keyin 
ikkinchisiga o‘tishi kerak.  

3. Tarbiyaviy ishlar ham dars o‘qitish tamoyillariga muvofiq bo‘ladi. U tarbiyaviy ta’sir 
o‘tkazadi. Ilmiy tushunish uchun qulay hisoblanadi.  

4. Musiqa darsi mazmuni o‘quv dasturiga muvofiq bo‘lib, u boshqa darslar sistemasidagi 
bo‘g‘inlarni qamrab oladi.  

Musiqali harakatlar, cholg‘uchilik va ijodkorlik faoliyatlarni amalga oshirishda o‘yin 
metodlaridan keng foydalanish tavsiya etiladi. Zotan, ushbu faoliyatlar ko‘prok o‘yin xususiyatlari 
bilan bog‘liq. Dasturda tinglash va kuylash uchun asarlar talab darajasidan ortiq berilgan. Bu 
o‘qituvchiga asarlarni sinf imkoniyatlari va o‘quv yilining muhim sanalariga muvofiq tarzda tanlab 
o‘qitish imkoniyatini beradi.  

Unda chorak mavzulariga moslab asarlarni deyarli ikki hissa miqdorda tanlash va lozim 
bo‘lganda dasturdan tashqari asarlardan ham foydalanish mumkin. Nota savodi, cholg‘uchilik, raqs 
harakatlari, shuningdek, musiqa ijodkorligi faoliyati mazmunida tavsif etilgan asarlar ham shartli 
ravishda berilgan. Dars sharoitiga qarab ularni almashtirish mumkin. Bu esa darslarni 
rejalashtirishda va darslarga tayyorgarlik ko‘rishda ijodiy yondoshishni taqazo etadi. Bunda shu 
narsaga e’tiborni kuchaytirish  lozimki,  garchi  dasturda  asarlar  va  mashg‘ulotlar  mazmuni har 
bir faoliyat turiga doir alohida-alohida ko‘rsatilgan bo‘lsa-da, darslarni rejalashtirishda va ularni 
o‘tishda dars mazmunidan kelib chiqishi va uning mohiyatini ochib berishi lozim bo‘ladi. Shunday 
qilib, darsda musiqa faoliyatlari mantiqan birlashib, mazmunan bir butunlikni tashkil qiladi.   

Musiqa madaniyati darslarida xalqimizning mumtoz va zamonaviy qadriyatlaridan 
bahramand bo‘lish darslarning samarali bo‘lishida o‘rinlidir. Dars davomida o‘qituvchi talabalarga 
faqatgina musiqa tinglash va qo‘shiq kuylash bilan chegaralanmay “Odob-inson ziynati” mavzusida 
qiziqarli ochiq muloqotlar o‘tkazishi, buyuk ajdodlarimiz qoldirgan o‘gitlardan foydalanishi 
mumkin.  
        Ya’ni, kishilarda bo‘lishi  zarur  bo‘lgan  xislatlar,  aynan  musiqada  ham bo‘ladi, jumladan, 
milliy qo‘shiq chiroyli harakat, hushmuomalalik-hushohanglik bilan uyg‘unlashadi. Shu o‘rinda 
ta’kidlash lozimki, odobli bola bosiq, muloyim, kamtar, ota-onasiga mehribon bo‘ladi. Qo‘pol, 
manmansiragan, xudbin bolalar esa elga yoqmaydi. Xuddi shuningdek yoqimsiz qo‘shiq ham 
insonning g‘ashini keltiradi, eshitishga arzimaydi. 

Dars davomida tarbiyaviy qo‘shiqlarni tinglash orqali talabalarning musiqa idroki 
kuchayadi, mustaqil fikrlaydi hamda tinglangan ohanglar orqali ularning taqqoslash qobiliyatlari 
rivojlanadi.  

Ayniqsa, talabalarni ma’naviy tarbiyalash jarayonida milliy qadriyatlardan oqilona 
foydalanib, milliy ohanglarni his eta bilishni shakllantirish lozim. Insonning qaysi millatga 
mansubligi faqat g‘oyagina emas, balki tuyg‘u hamdir. talabalarga dars o‘tish jarayonida yangi 
pedagogik texnologiya usullaridan  foydalanishda diqqatimizni bugungi o‘tilajak dars mavzusiga 
qaratishimiz lozim.  Biroq, ba’zan san’atga qiziqadigan talabalarni kuzatsangiz, partani chertib, 
sizga jo‘r bo‘layotganini ko‘rasiz. Shuni o‘zi u sizni qabul qilayotganini, qo‘shiq bilan 
yashayotganligini, ohangni chin dilidan his etayotganini bildiradi. 

Musiqa madaniyati darslarida chalishni o‘rgatish, musiqa asboblari bilan tanishtirish 
chog‘ida qaysi talabaning qay darajada layoqati borligini ham anglashimiz lozim. Talabaning 
qanday asbob ushlayotgandayoq, unga bir mehr bilan qarayotganidayoq ana shunday layoqat 
seziladi. Shunda sizda, bunday talaba bilan ishlash, qo‘shimcha mashg‘ulot o‘tish ishtiyoqi 
namoyon bo‘ladi, natijada u sizdan cholg‘u asbobini o‘rganadi.   
    Shuning o‘zi ham dars jarayonida musiqa asbobidan foydalanishning ko‘rgazmali hamda natijani 
asosidir. Aynan cholg‘u asboblari bilan ishlashni ham yangi texnologiyaga asoslanib o‘rgatsak 
talaba uchun qiziqarli bo‘ladi. 

Mashg‘ulotni talabalar tomonidan to‘la o‘zlashtirilishini ta’minlash maqsadida o‘qituvchi 
pedagogik-texnologiya o‘yinlaridan foydalanish lozim. Ulardan “Miyaga hujum”(Breynistorning) 
yoki fikrlar jangi maydoni biror muammoni yechimini guruh sharoitida topish usulidir. 

Musiqa tarbiyasining millatimiz taraqqiyoti yo‘lida xizmati g‘oyat beqiyosdir. Biz mustaqil 
davlat sifatida  jahon davlatlari orasida jahon minbariga  chiqdik. Davlatimizni ma’naviy va 
ma’rifiy deb e’tirof etdik. Musiqa kelajak avlodning ongini yuksaltirishda muhim o‘rin tutadi. 
Musiqa nafaqat madaniy, balki siyosiy-ijtimoiy ahamiyatga ega bo‘lib, uning naqadar ma’suliyatli 
ekanini his qilmoq kerak.   
Musiqa madaniy hayotimizda keng o‘rin tutgan, inson shaxsiyatini rivojlantirishda muhim ahamiyat 
kasb etadigan san’at turidir. Har bir insonni ma’naviy shakllanishida oilani, ta’lim dargohini, 
jamiyatni ahamiyati katta. Chunki insonni insoniylik xususiyatlari jamiyatda tarkib topadi. Yosh 
avlodni kamolot sari yetaklashda tarbiyani ko‘plab omillari qatori musiqa tarbiyasi alohida o‘rin 
tutadi.  Musiqa tarbiyasi nafosat tarbiyasining asosiy va murakkab qirralaridan biri bo‘lib, insonni 
atrofdagi go‘zal narsalarni to‘g‘ri idrok etishga va qadrlashga o‘rgatadi. Musiqa inson ruhiyatiga 
kuchli ta’sir ko‘rsatish imkoniyatiga ega bo‘lib, uni nafosat olamiga olib kirish va axloqiy g‘oyaviy 
tarbiyalashni  muhim vositasidir.  Musiqa insonni yuksak did bilan qurollantiradi va unga ma’naviy 
ozuqa beradi. 

Mazkur maqsad va vazifalami amalga oshirish o‘qituvchining kasbiy va pedagogik 
mahoratlariga bog‘liq. Har qanday san’atkor ham, ta’lim dargohida musiqa madaniyati darslarini 
olib borolmaydi. Buning uchun musiqa o‘qituvchisi pedagogika, psixologiya, bolalar fiziologiyasi, 
musiqa o‘qitish va metodikasi hamda o‘z musiqiy kasbiy fanlarini puxta o‘zlashtirgan bo‘lishi 
kerak.  

 
Foydalanilgan adabiyotlar: 

 
1. Sayfullayev B. Tomosha san’ati tarixi va nazariyasi. – Toshkent: Fan va texnologiya, 2014. 

– 152 b.  
2. Qodirov M.X. O‘zbek teatri tarixi. – Toshkent: Ijod dunyosi, 2003. – 240 b.   
3. Madaniyat va san’at atamalarining izohli lug‘ati. B.Sayfullayev tahriri ostida. – Toshkent: 

G‘ofur G‘ulom nomidagi nashriyot-matbaa ijodiy uyi, 2015. – 352 b.  
4. Tursunov T. Sahna va zamon. – Toshkent: Yangi asr avlodi, 2007. – 404 b.  
5. Rahmonov M. O‘zbek teatri qadimiy zamonlardan XVIII asrga qadar. – Toshkent: Fan, 

1975.  



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №4 | 2026  

165 

6. Qodirova D.M. XX asr o‘zbek teatri ssenografiyasi: tarkib topishi va rivojlanish jarayonlari: 
Avtoreferat. ... san.fan. dok. – Toshkent: O‘zbekiston Respublikasi Fanlar Akademiyasi 
San’atshunoslik instituti, 2010. – 48 b.  

  



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №4 | 2026  

209 

 
 ISSN 2181-9696 

 
Doi Journal 10.26739/2181-9696 
 

«MA’MUN SCIENCE» JURNALI 
ЖУРНАЛ «MAMUN SCIENCE» 

JOURNAL OF «MAMUN SCIENCE» 
 

 

 

Maqolani tayorlashda qo‘yiladigan 
talablar: 

4. Keyingi qatordan o‘zbek, ingliz va rus 
tillarida 60 so‘zdan iborat annotatsiya 

5. Keyingi qatordan 7-10 ta o‘zbek, ingliz 
va rus tillarida kalit so‘zlar beriladi. 

7. Maqolalar ilmiy ahamiyatga ega bo‘lib, 

manbalarini keltirishi lozim. 

Adabiyotlarning to‘liq ro‘yxati asosiy 

ko‘rsatilishi lozim.     

